
Gyngor Cymreig y Gwasanaethau Ieuenctid Gwirfoddol (CWVYS)

Diolch am y cyfle i gwrdd â chi heddiw. Hoffwn godi ychydig o bwyntiau ynglŷn â chyfraniad y sector ieuenctid gwirfoddol, a nodi rhai o’r materion sy’n ein hwynebu ar hyn o bryd.  

Mae gan CWVYS aelodaeth o 41 sefydliad cenedlaethol a lleol yng Nghymru. Dangosodd arolwg diweddar o’n haelodau bod nhw’n gweithio gyda dros 250,000 o bobl ifanc rhwng 11-25, bod yna dros 40,000 o wirfoddolwyr a dros 400 o weithwyr cyflogedig. Mae’r sefydliadau yn gweithio gydag amrywiaeth o bobl ifanc yn darparu gwasanaethau cyffredinol, rhai wedi’u targedu a rhai wedi’u seilio ar faterion penodol ledled Cymru. Mae gan bob un strwythurau cyfranogiad ieuenctid ac mae pob un yn gweithio yn unol â Datganiad Cwricwlwm Gwaith Ieuenctid Cymru.  

Mae aelodau CWVYS yn cefnogi egwyddorion Ymestyn Hawliau a roeddent wedi chwarae rhan fawr yn y broses ddatblygiadol. Mae ein hymchwil wedi dangos bod ein haelodau ar y cyd yn cyflawni ar bob hawl, gyda’r gwasanaethau cyffredinol yn cyflawni yn gyson ar o leiaf 8 allan o’r 10 ar unrhyw adeg.  

Mae gan CWVYS gynrychiolydd ar bob un o Bartneriaethau Pobl Ifanc (PPI). Mae ein hymglymiad yn ychwanegu at y partneriaethau cyfraniad ac arbenigrwydd gwaith ieuenctid a’r sector gwirfoddol. Rydym ni’n gweithio gyda phartneriaid lleol a chenedlaethol i gefnogi ymglymiad y sector gwirfoddol ehangach yn PPI.  

Ein partneriaid gwaith ieuenctid yw’r Prif Swyddogion Ieuenctid, yn genedlaethol trwy’r Gynhadledd Sefydlog ar Waith Ieuenctid, ac yn lleol trwy weithio ar y cyd a chefnogaeth.  

Mae CGGC, y Cynghorau Gwirfoddol Sirol, Cyfanfyd a Phlant yng Nghymru, hefyd yn bartneriaid agos yn gweithio gyda’i gilydd i uno gwasanaethau a chefnogaeth ar gyfer pobl ifanc. Rydym ni hefyd yn dod at ein gilydd trwy Gynllun y Sector Gwirfoddol. Mae hwn yn gyfle i hysbysebu dadleuon polisi ehangach ac i rannu ein harbenigrwydd mewn gweithio gyda phobl ifanc, er enghraifft, gyda datblygiadau Comisiwn Russell i hyrwyddo Ennyn Diddordeb a Meithrin Gweithgarwch ymysg Ieuenctid.  

Mae datblygiad gweithlu yn flaenoriaeth, yn enwedig wrth sicrhau bod datblygiadau yn cynnwys gwirfoddolwyr. Mae aelodau yn cydweithio ar gyflwyno hyfforddiant trwy gyfrwng y Gymraeg a rydym ni’n aelodau o strwythurau etholaeth Dysgu Gydol Oes Prydain ac ar Banel Cymru o Ddysgu Gydol Oes Prydain.  

Mae gwaith arall yn cynnwys Llwybrau Dysgu 14-19, yn hybu cyfleoedd ar gyfer y sector i gymryd rhan. Rydym yn cynnal cynhadledd ar y cyd gyda YALO (Adran Cyfleoedd Dysgu Ieuenctid ac Oedolion Llywodraeth Cynulliad Cymru), wedi paratoi taflen ar gyfer  y sector a byddwn yn cefnogi’r datblygiad o ganllawiau ar ddiogelwch.  

Hoffai CWVYS wneud 4 pwynt:

1
Mae’r aelodau yn gwerthfawrogi Ymestyn Hawliau fel polisi wedi’i seilio ar addysg a chanolbwynt addysg a dinasyddiaeth y PPI. Er bod yna angen i gydnabod ac uno athroniaeth a methodoleg y gwahanol wasanaethau cefnogaeth ieuenctid, mae angen cydnabod cyfraniad gwaith ieuenctid yn llaw a’i roi yng nghanol y cynllunio, y trosglwyddo a’r gwerthuso.  

2
Mae’r sector weithiau yn teimlo fod ei gyfraniad i fywydau pobl ifanc ddim yn cael ei gydnabod. Yn rhy aml mae yna farn negyddol o wasanaethau gwirfoddol, sydd yn arwain at annhegwch mewn partneriaethau sy’n golygu bod ein harbenigrwydd ddim yn cael ei ddefnyddio.  

 3
Mae aelodau CWVYS yn poeni bod yr agenda cynhwysiant cymdeithasol wedi blaenoriaethu gwasanaethau a nid yw’n adnabod cyfraniad gwasanaethau cyfannol a chyffredinol yn llawn wrth drosglwyddo cynhwysiant a hawliau cyffredinol i bob person ifanc.   

4
Mae cyllid craidd o’r sector gwirfoddol yn hanfodol ar gyfer isadeiledd y sector ac o’r hyn gall sefydliadau gefnogi’r gweithlu gwirfoddol (yn aml) a sicrhau adnoddau ychwanegol ac amrywiol. Cynllun grant Cyrff Ieuenctid Gwirfoddol Cenedlaethol yw’r unig gynllun grant cenedlaethol i gefnogi swyddogaethau rheolaeth hanfodol y gwasanaethau ieuenctid gwirfoddol ac mae’n cael ei werthfawrogi’n uchel iawn.  

Diolch am y cyfle i rannu’r materion hyn gyda chi. Rydym yn gweithio’n galed i ddatblygu ein partneriaethau ac i sicrhau bod sgiliau ac arbenigrwydd y sector wedi’i integreiddio â’r datblygiadau.  

Roedd CWVYS yn rhannu swyddfeydd gyda Chyngor Ieuenctid Cymru ac maen nhw’n dal i gwblhau’r broses dadelfennu. Rydym ni ar fin symud i mewn i swyddfeydd parhaol yn Nhŷ Baltic gyda CGGC ar Fehefin 1af. Rydym yn edrych ymlaen at gyfnod o sefydlogrwydd er mwyn atgyfnerthu ein gwaith. Byddwch yn derbyn gwahoddiad i gwrdd â ni yn ein cartref newydd. Rydym hefyd yn eich gwahodd i gymryd golwg ar ein gwefan newydd: www.cwvys.org.uk.

